Bibbi






Dæmi 7.

a)

Leggja stæður saman.  Stæðurnar eru x+2, 3x + 8 og 5 – x

Þegar stæður eru lagðar saman er plús sett á milli

X + 2 + 3x + 8 + 5 – x

Síðan tökum við allar tölur með x saman

X + 3x + (-x)

X+ 3x – x

= 3x

Síðan tökum við tölurnar

2 + 8 + 5  = 15

Útkoman verður því 3x + 15

b)  Þið gerið eins við reitina í ferningnum til  hliðar.  Leggið saman stæður lárétt og lóðrétt og á ská.

Ef útkoman er sú sama 3x + 15 þá er þetta töfrateningur.

c) notaðu svarið úr b (3x + 15) til að rökstyðja svarið

d)  Talan í miðjunni er 5 + x.  Talan í miðjunni á að vera 8 þannig að þú þarft að finna út hvaða tala x er.  Þegar þú hefur gert það þá setur þú sömu tölu alls staðar fyrir x og reiknar út úr hverri stæðu fyrir sig.

e) þarna á útkoma úr hverri línu að vera 30.  Þá þarftu að leggja saman línu og færð úr 3x + 15.  

3x + 15 = 30 (þar sem útkoman úr línunni á að vera 30)

Þú dregur 15 frá báðum hliðum til að enda bara með x öðru megin og tölu hinum megin

3x + 15 – 15 = 30 -15

3x = 15   Þar sem x er margfaldað með 3 þá þarftu að deila núna með þrem til að losna við 3.  

3x/3 = 15/3        x = 5

Dæmi 8

Þegar líkir liðir eru dregnir saman skal passa að einungis liðir með sama staf séu teknir saman.

a)

4 + y – 5 + 3y – 2y     hér eru þrír liðir með y og við tökum þá saman og tölurnar saman

Y + 3y – 2y +4 – 5

4y – 2y -1

2y – 1

d) 

4 – v + 1 + 6v + 2  hér eru tveir liðir með v og við byrjum á plúsliðnum
6v – v + 4 + 1 + 2  

5v + 7

i)

12a + 8b – 6a – b + a  
Hér eru liðir með a og b þannig að við byrjum á a.  Venjan er að taka liði í stafrófsröð

12a – 6a + a + 8b – b

7a + 7b

9.

Hér verðið þið að muna að + og – skipta í liði.  Þið skrifið upp dæmin og strikið undir tölur á milli + og -  t.d. fyrsta dæmið er 1 + 2 + 3* 4 * 5  og reiknið úr hverjum lið fyrir sig.  + og – er ekki hluti af liðum heldur halda sér þegar búið er að reikna úr liðum sem verða hér  1 + 2 + 60  stóri plúsinn er á sínum stað.  Útkoman 63.  Þið sjáið um hin þrjú dæmin b) c) og d).

10. 

 sama og 9.  Passa að reikna úr liðum áður en lagt er saman eða dregið frá.

11.

Hér er gott að muna að fyrst er reiknað út úr sviga og svo margfaldað og deilt.  Að lokum er lagt saman og dregið frá.

12.  

Þið vitið svarið við þessu eftir undanfarin dæmi.  

13.

Prófum að reikna bæði fyrst úr sviga og svo án hans.

a)

Með sviga

32 + (8 – 2)  

32 + 6

38
Án sviga

32 + 8 – 2

40 – 2

38

Sama svar

f)

með sviga

32 / (8 / 2)           
32 / 4

svar 8

Án sviga  (reikna frá vinstri til hægri)

32/8/2   32/8=4

4/2

svar 2

Hér er ekki sama svar og þess vegna skiptir sviginn máli.

Sjá myndband  http://www.youtube.com/watch?v=2Rfzaunnrpg
16.  

Nú þurfið þið að hugsa.  Hvað þarf að passa sig á þegar liðir (það sem er á milli tveggja plúsa eða mínusa eða plús og mínus)  eru færðir..   Athugið hvort liðurinn er jákvæður + eða neikvæður –

17.  

a)

5 + 48 / 8 + 32 * 4 – 8 – 88 / 11

5 + 48 / 8 + 32 * 4 – 8 – 88 / 11
   5 + 6 + 128 – 8 – 8      Hér koma fyrst plústölur þannig að við þurfum ekki að færa liði.
Hér eru tvær mínustölur  8 og 8 þannig að mínusinn hækkar þegar þær eru teknar saman

      11 +128  – 16

          139 – 16

           123

e)

-75 / 15 + 5 + 3 * 5 – 45 / 3

-75 / 15 + 5 + 3 * 5 – 45 / 3
 -5 + 5 + 15 – 15  Hér færum við plústölur fremst  15 + 5 – 5 - 15

    20 – 20    = 0

18  a)

20x + 3 * 8 – 3 * 4x

20x + 3 * 8 – 3 * 4x
20x + 24 – 12x

Nú tökum við x – liði saman og hreinar tölur saman.  Munum að taka mínus með 12x

20x – 12x + 24

8x + 24

e)

-32b + 7 * 3b – 8 / 4 / 2  Hér verður að passa að reikna frá vinstri til hægri sérstaklega síðasta lið.
-32b + 7 * 3b – 8 / 4 / 2  

-32b + 21b – 4/2  Tökum núna plúsliðinn fram fyrir mínusliðinn þar sem b kemur fyrir

21b – 32b – 2  mínus b eru stærri en plús b þannig að b liðurinn verður í mínus

-11b – 2

19  a)

20 + (8 + 3 ) * 2   Reiknum fyrst úr sviga

20 + 11 * 2     þá tökum við margföldun

20 + 22  = 42

e)

45 + (x2 + x2) – 2 * ( 18 / 6)  

 reiknum fyrst út úr sviga.  Sama talan lögð tvisvar saman er tvisvar sinnum talan
45 + 2x2 – 2 * 3

45 + 2x2 – 6  tökum þá x2 fram fyrir tölurnar

2x2 + 45 – 6   = 2x2 + 39

20 a)

36 + (4 + ( 3* 8) -2) – 2   Við byrjum að reikna út úr innstu svigunum.
36 + (4 + 24 – 2) – 2   Þá tökum við næsta sviga

36 + 26  - 2  = 60

21  Hér setjið þið í fyrstu línu 2 inn fyrir a í öllum dæmum, 5 inn fyrir b alls staðar og þar sem c er í stæðunum kemur 8.  Dæmi í fyrsta dálk sem er:

2 * a + 3 * b2   verður þá 2 * 2 + 3 * 52   við byrjum á að reikna úr veldinu

                                            2 * 2 + 3 * 5 * 5   eða 4 + 75  sem gera 79

Munið að veldisvísir (í þessu dæmi 2) segir til um hversu oft viðkomandi tala margfaldast með sjálfri sér fimm í öðru veldi er 5 * 5  fimm í þriðja veldi er 5 * 5 * 5

22.

Hér á að setja tölur í staðinn fyrir bókstafi og reikna út úr kössunum.  Munið að leggja aldrei saman bókstafi með mismunandi veldisvísa.  Ef bókstafir hafa sama veldisvísi má leggja þær saman.  

23.  sjá 22

24   a)

Y + y * y + 2y        byrjum á að finna liði og reikna út úr þeim 
Y + y * y + 2y      reiknum y * y.  y * y er y2    passið ykkur á að y * y er ekki 2y.  y + y er 2y.

Y + y2 + 2y   nú drögum við saman eins liði og gætum að veldisvísi.  Breytum röð innan dæmis

Y + 2y + y2   = 3y + y2               

25

Reiknið út úr hverjum ramma fyrir sig með því að setja 3 inn í staðinn fyrir – n - .  7n verða þá 7 * 3 eða 21 og 6n + 2n eru 6 * 3 + 2 * 3 og þá reiknum við út úr hvorum lið fyrir sig.  18 + 6 = 24.  Með því að reikna út úr hverjum ramma fyrir sig þá er auðvelt að para saman í lokin þær útkomur sem eru eins.

26

Til að vita hvaða merki á að nota þarf að reikna út úr hverjum lið fyrir sig og bera útkomurnar saman.  

c –liður

4 * 3 *3 (32 er 3*3) við reiknum frá vinstri til hægri 12 * 3 = 36  

(4 * 3)2    við reiknum fyrst út úr sviganum og setjum svo upp í veldi  (12) 2  = 12*12 eða 144

Berum þá saman 36  og 144 og minna en merkið er sett á milli eða 36 < 144

27

Hér þarf að setja eina oddatölu og eina slétta tölu inn fyrir n.  n er jákvæð heil tala sem þýðir að talan er stærri en núll og er ekki með kommu þannig að tölurnar 1, 2, 3, 4, 5 o.s.frv......... koma til greina sem n.  Hér verða tölurnar 5 og 6 notaðar

3n + 1  

með oddatölu 3 * 5 + 1   = 15 + 1 = 16.   Með sléttri tölu  3 * 6 +1 eða 18 + 1 = 19
síðan berum við þessar útkomur saman við liði a – g

a) þetta eru ekki bæði sléttar tölur

b) 3 gengur ekki upp í þær

c) þetta eru ekki bæði oddatölur

d) 3 gengur upp í 15 og 18 þannig að þessar tölur eru báðar 1 meira en margfeldi af 3

e) 4 * 4 eru 16 (16 er þá ferningstala) en 19 er ekki ferningstala.  81 (9*9) er ferningstala t.d.

f) 4 gengur ekki upp í báðar tölurnar

g) 5 gengur ekki upp í báðar tölurnar  

Stæðan 3n + 1 skráist þá bara á lið d.   Svona gerið þið við allar stæðurnar og mátið við liðina.

28

Tala sem er alltaf margfeldi af 2 og 3 er tala sem báðar tölurnar ganga upp í.  Notið margföldun.

29

Hér er aftur n jákvæð heil tala og verður því að vera stærri en núll og hefur ekki kommur.  ( 1, 2, 3, 4, 5, 6, 7, ....54, 55, 56, .......101...)

Það á að reyna að afsanna þessar setningar.  Ef það er hægt að afsanna í fyrstu tilraun skal athuga með aðrar tölur til að athuga hvort setningin sé sönn i einhverjum tilfellum.  Ef ekki tekst að afsanna í fyrstu tilraun skal reyna aftur þangað til það tekst.  Síðan eigið þið að flokka setningarnar eftir því hvernig ykkur gengur að afsanna þær.  Er hún aldrei sönn, alltaf sönn eða stundum.

a)

n + 10 er neikvæð tala (mínustala)  ég prófa fyrst minnstu töluna 1 + 10 = 11 ogsé að hún er ósönn þá prófa ég stóra tölu og segi 56 + 10 = 76 og sé að hún er enn ósönn.  Ég sé líka að ef ég bæti plústölu við plústölu þá get ég ekki fengið mínustölu út.  Þessi setning er því alltaf ósönn því að jákvæð tala + 10 verður aldrei neikvæð tala.

d)

(3n)2  er margfeldi af 9   (3n)2 =   (3n) * (3n)   =  9n2    9 * 3 * 3  er margfeldi af 9 því að 9 er í margfölduninni og þannig verður það alltaf því að 9 er alltaf í margfölduninni og því er þetta margfeldi af 9.  9 * 5 * 5 =  225 og 9 gengur upp í 225 (25 sinnum því að 5 * 5 = 25)
30

Hér setjið þið inn fyrir x og y það sem stendur í fremstu tveimur dálkunum og reiknið út.  Munið að + og – skipta í liði þannig að þið reiknið fyrst út úr svigum svo reiknið þið veldi og loks margföldun og deilingu áður en þið leggið saman og dragið frá.  Munið að tala sem stendur upp við sviga er margföldun.  Margföldunarmerkinu er sleppt.

x + 6(y – 1)

1 + 6( 2 – 1)  reikna út úr sviga

1 + 6 * 1           6 stendur upp við svigann og því á að margfalda útkomu úr sviganum með 6

1 + 6  = 7

2x – (2y + 5)2   verða  2 * 1 – (2* 2 + 5) 2      liður í sviga    2 * 1 – ( 4 + 5) 2  
Þá tökum við svigann    2 * 1 – 92     reiknum veldið og liðinn fyrir framan mínus   2 – 81  = -79

Muna regluna  svigar fyrst, síðan veldi og rót, þá margföldun og plús og loks plús og mínus.

31

Hér á að finna hvaða tölu vantar.  Þetta er einföld margföldun.  

a) 4 sinnum hve mörg a gefur 12a

b) – 3 sinnum hve mörg a gefa – 6a

c) y sinnum 2 hvað gefur 2xy

d) 2 a sinnum hve mörg b gefa 8ab

e) x sinnum hve mörg x gefa 2 x2  

f) reynið sjálf

32

Hér er þraut.  efsta talan í myndunum er fundin með því að leggja saman tölurnar tvær fyrir neðan.  Þær eru svo fundnar með því að leggja saman tvær tölur í neðstu línu sem eru undir viðkomandi tölu.  Talan í miðjunni neðst er notuð til að finna báðar tölurnar í miðröðinni.  Dragið saman eins liði t.d. n eða u eða t þannig að þið séuð ekki með 3t + 2t í útkomunni heldur 5t.  Munið að leggja bara saman tölur sem standa með sama stafnum.  Það má ekki leggja saman 3n og 2 t og fá 5nt.  útkoman verður 3n + 2t.  Það er aftur á móti hægt að margfalda 3n * 2t og fá 6nt.

33

Prófið ykkur áfram með því að ákveða hvaða tölu h, j og k standa fyrir.  Setjið inn í jöfnurnar og reiknið og finnið þannig miðröðina líka og efstu töluna.  Gengur 2 alltaf upp í efstu töluna? 
34
Hér er ferningur og þið eigið að velja tvö svör úr grænu kössunum.  Munið að lesa blöðrurnar til hliðar.  Munið að ummál er leiðin umhverfis myndina.  Hve langan ramma þarf.

35

Sama og 34 velja svör úr Fylkislituðu kössunum.   Ummál er leiðin umhverfis mynd.

36

Hér á að reikna út úr dæmunum og draga saman samskonar stafi og tölur án stafa.  Ekki leggja saman nema sami stafur standi fyrir aftan tölu.  Munið að tala sem stendur upp við sviga er sú tala sem margfaldar svigann.

a)

3(n+3)  Allur sviginn margfaldast með  þremur.  Hér þarf því að margfalda fyrst n og svo 3 með 3 vegna þess að það má ekki leggja saman n og 3 inni í sviganum.   

Þetta verður því 3 * n + 3 * 3  = 3n + 9

e)

3(7 + x)  sama hér.   3*7 + 3 * x = 21 + 3x

37

a)

Ferningur er með allar hliðar jafn langar.  Ummálið er 4x + 12 þannig að hver hlið er ¼ af ummálinu.  

b)

Þegar búið er að finna hliðarlengdina á að skrá ummálið sem margföldunardæmi.

38

sama og 37

39

sama og 37 og 38 en þið ráðið hve margar hliðar eru á myndinni, þrjár eða fleiri.   Skrá svo sem margföldun.

40 og 41 og 42
Flatarmálr er lengd sinnum breidd.   Hér eigið þið í fyrsta lagi að finna rétta formúlu og reikna svo út úr henni eins og í dæmi 36 og skrá útkomuna

43 

Reiknið eins og í dæmi 36.  Munið að x * x er x2    og y * y er y2 

44

Hér er gott að geta deilt með óþekktu stærðinni.

x2 + 5x er flatarmálið, það er að segja lengd sinnum breidd.  Ef breiddin er x, hver er þá lengdin.

deilum breidd í flatarmál

x  x2 + 5x    x * x er x2  og x * 5 er 5x þannig að x og 5 eru í lengdinni x * (x + 5)  munið að hafa sviga því að það á að margfalda alla lengdina með x en ekki bara x-ið. Ef svigi gleymist  fáið þið x * x + 5 sem er x2 + 5 þar sem + skiptir í liði.   rétt útkoma á að vera 2x + 5x

45

sleppa en það er sama aðferð og við dæmi 44

46

Hér eigið þið að deila.  Gott er að hugsa sér með hverju þarf að margfalda x til að fá hvorn lið fyrir sig.  Munið eftir svigunum því að það þarf að margfalda báða liðina með x.

a)x2  + 4x   = x(x + 4)  x * x er x2 og x * 4 er 4x.  Sama merki kemur inn í svigann og er í dæminu.  + 

c) 2x2 +14x   x * 2x er 2x2 og x sinnum hvað er 14x?  reynið sjálf

47

Hér á að margfalda hvorn lið fyrir sig og merki inni í sviga heldur sér.

a) 2(x + 8) er 2 sinnum x + 2 sinnum 8

d) 4(x2 + 3x + 1)  Margfaldið hvern lið með fjórum og hafið plús á milli.

48

Að þátta er það sama og þið voruð að gera í dæmi 39 og 46 og víðar.  Þið finnið sameiginlegan þátt (sem er tala sem gengur upp í báða / alla liði dæmisins) og takið hann út fyrir sviga.  Skrifið svo þættina inn í sviga sem þarf að margfalda sameiginlega þáttinn með svo að liðir dæmisins verði réttir.  Dæmi:  4x + 12.  Hér sést að 4 gengur upp í 4 og 12 þannig að við tökum 4 út fyrir sviga.  4(

þá þarf að athuga með hverju þarf að margfalda 4 til að fá 4x.  Það er x.  þá höfum við 4(x

næst kemur merkið sem er á milli liðanna inn í svigann .  Þá fáum við 4( x +

Að lokum þarf að athuga með hverju þarf að margfalda 4 til að fá út 12 og fáum þá 4(x + 3)

EF við reiknum til baka þá er 4(x + 3) = 4 * x + 4 * 3 eða 4x + 12 sem er upphaflega dæmið.

a) 3x + 15.. hvaða tala gengur upp í 3 og 15 ?  með hverju þarf að margfalda hana til að fá 3x annars vegar og 15 hins vegar.  Það kemur inn í svigann.  Talan sem gengur upp í 3x og 15 kemur fyrir utan svigann.  Munum að ef ekkert stendur á milli tölu eða bókstafs og sviga þá er þar margföldun (  4(...) eða x(...)  er 4 sinnum sviginn eða x sinnum sviginn.

b) sama
c) hér skal gæta að sér því að það gengur engin tala upp í 3 og 7 þar sem báðar eru frumtölur.  Þessar tölur standa hins vegar báðar með sama stafnum „y“ og því er hann sameiginlegur þáttur og má taka hann út fyrir sviga sbr. dæmið hér fyrir ofan.  y(...)

49

sama og 48.  Finnið sameiginlegan þátt.

50

Frumþáttið töluna 10780.  Hún endar á 0 þannig að gott er að byrja að deila með 10, síðan 2 af því að hún er slétt og svo koll af kolli.  Þegar þið hafið fengið allar tölurnar búið þið til tvær tölur úr þeim með margföldun. ... 

51 sleppa

52

Hér er verið að fiska eftir skilningi á samsettri stæðu.  Talan sem stendur fyrir framan óþekktu stærðina, x í þessu tilfelli heitir breyta en tala sem stendur fyrir aftan er svokallaður fasti, þ.e.a.s. hún breytist aldrei.  Fyrri talan breytist eftir fjölda geisladiska og hæðin sömuleiðis.  

Þið þurfið í liðum b – d að setja réttar tölur inn fyrir rétta bókstafi og reikna út úr formúlunni.  Athugið að fasta talan er hluti af hillunni sem aldrei breytist t.d. sökkullinn (sem er botninn til að hillan haldi jafnvægi) og toppplatan sem verður alltaf jafnþykk sama hve margir geisladiskar eru.
Þetta er eins með 53, 54 og 55.  Þið notið það sem aldrei breytist sem föstu töluna t.d. H = 23x + 30
talan sem stendur fyrir framan x – ið er þykktin á hverjum geisladiski.  Þannig að þykktin á hverjum geisladiski sem á að komast í hilluna sinnum fjöldinn sem á að komast í hilluna + það sem breytist aldrei er jafnt og heildarhæð skápsins.
56

Hér verður að ákveða hvað breytist aldrei..  eru það ekki endastólarnir 2?  Það eru 4 stólar við hvert borð og svo 2 stólar við endann á þeim borðum sem eru yst.. þannig að það verður fjöldi stóla er jafnt og fjórir stólar við hvert borð og svo tveir í viðbót..  þannig að stólafjöldinn fer eftir fjölda borða.  

a)  er þá fjöldi stóla er jafnt og 4 stólar við hvert borð ( og borðin eru mismörg)

a. y                      =             4 sinnum x   + það sem er alltaf 2
b. x er borðafjöldinn þannig að þið setjið 12 inn fyrir y og reiknið

c. hér þarf 98 stóla þannig að 98 kemur inn fyrir y og svo finnið þið x

d. þetta er sama og c.  146 er í staðinn fyrir 98

e. sama og áður.  206 í staðinn fyrir 146

f. sama og b.   nema 32 í staðinn fyrir 12

57

Hér eigið þið að finna tvær jöfnur sem gilda fyrir þessi borða/stóladæmi að ofan.  Þið finnið fyrst aðra og reynið svo að finna hina með því að einangra x-ið í staðinn fyrir y – ið.

58

hér er nákvæmlega sama dæmið nema núna eru ekki 4 stólar fastir við hvert borð sem sett er fram heldur 6.  Sami fjöldi stóla er alltaf  þ.e.a.s. 2 við endann á röðinni.

59 

sleppa

60, 61 og 62.  Í svona dæmum er mjög gott að reikna til baka með því að nota andstæða reiknireglu.  Það er að segja ef það á að deila með tveimur í restina til að fá útkomu þá er útkoman margfölduð með tveimur og þá vitið þið hvaða tölu þið voruð með áður en þið áttuð að deila.  Síðan takið þið næstu aðgerð og gerið andstæðuna aftur og svo koll af kolli uns þið vitið hvaða tölu þið byrjuðuð með.

Dæmi (ekki úr bókinni)  Ég hugsa mér tölu.  Ég tvöfalda hana.  Ég legg 6 við og deili svo með 5 í útkomuna og fæ út 4.  Hver er talan.

Ég byrja þá með 4 og í stað þess að deila með 5 þá margfalda ég.  4 *5 = 20.  í stað þess að leggja 6 við þá dreg ég 6 frá 20 og fæ 14.  í stað þess að tvöfalda þá deili ég með 2 og fæ 7 sem er þá talan sem ég byrjaði með.

Hér er ekki getið um útkomu þannig að þið verðið að nota óþekkta stærð og þá þurfið þið að setja upp jöfnu með þeim upplýsingum sem gefnar eru.

60
ef svarið er fjórföld talan sem ég hugsaði mér þá er upphaflega talan x en fjórföld 4x
ég hugsa mér x og margfalda með 3 og dreg frá 21.  Það er jafnt og 4x

21 – 3x = 4x     ég losa mig við 3x og þarf því að leggja 3x við báðum megin.

21 – 3x + 3x  = 4x + 3x
21 = 7x   Þá deilir maður með 7 til að finna hvað eitt x er.  21 / 7 = 3.  X = 3.  Prófið með því að setja inn í dæmið.
61
ég hugsa mér x

dreg 2 frá.   x – 2 og margfalda með 3.   3(x – 2) =  2x (tvöföld talan sem ég hugsaði mér.

Nú reiknið þið út úr sviganum og munið að margfalda báða liði svigans  x og -2 með þremur.  

þá ættuð þið að fá 3x – 6 = 2x.  Nú þarf að hafa x öðru megin og tölur hinum megin.

við byrjum á að færa -6 yfir og leggjum því +6 við beggja megin.  3x – 6 + 6 = 2x + 6

3x = 2x + 6.  Flytjum 2x yfir með því að draga 2x frá báðum megin.  3x – 2x = 2x – 2x + 6
x = 6.  Prófið það í dæminu

62  Reynið sjálf.

63, 64 og 65 eru sambærileg við fyrri dæmi

66.

Hér á að færa tölur öðru megin en óþekktar stærðir hinum megin.

a) 2x + 3 = 47     2x +3 – 3  = 47 – 3   losum okkur við þrjá með því að draga þá frá beggja megin

                       2x = 44  nú verður að deila með 2 til að finn eitt x því 2x eru 44 þá er eitt 44 / 2
                       2x/2 = 44 / 2    x = 22

b) sama

c) x/3 = 12.  Nú þarf að gera andstæða reikniaðgerð við deilingu til að losna við 3 þannig að við margföldum beggja megin til að finna eitt x.

                                                                                                                         x/3 = 12

3 * x / 3 = 3 * 12    3/3 = 1 þannig að þetta verður x = 36  (36/3 = 12) þannig að það passar.

h  )   þá þurfið þið að losna við -4 áður en þið margfaldið með 7.

67

Hér ráðið þið bókstöfunum.  Þetta er einföld jafna..  gönguskór + íþróttaskór = upphæð sem er greidd

68

sama 

69

Hér verðið þið að passa að draga einungis saman liði sem hafa sama bókstaf.  Munið jafnframt að taka merkið fyrir framan töluna með 4x + 3b – 2x..  þá verðið þið að taka -2x en ekki bara 2x.

70

Þetta er mjög áríðandi.  Efst á blaðsíðu 38

71.  notið svarið úr 70.  Munið að þegar þið margfaldið sviga t.d.   4 ( x + 4)  að margfalda bæði x og +4 með 4.  4 * x og 4 * +4 eða 4x + 16.  Munið að talan fyrir framan sviga segir til um fjölda sviganna.  Þannig að 4 (x+4) er x + 4  +  x + 4  +  x + 4  +  x + 4  eða fjórir svigar.  þarna eru fjögur x og 16.
72

setjið 3 inn fyrir a.  Munið að 7a er 7 * a  eða 7 *3 en ekki 73

73

Muna að margfalda allt í sviganum með tölu fyrir utan sviga.  ef bókstafur er margfaldaður með sama bókstaf þá leggjast veldisvísar saman.  a í öðru veldi sinnum a í þriðja veldi er a í fimmta veldi eða a * a   *  a * a* a eða a í fimmta.

74

hér eigið þið að setja það sem er í bókinni t.d. 2x – 5 inn í sviga og margfalda sviga með 2.  2(2x-5) og reikna.  Gott er að reikna fyrst út úr dæmum í bókinni og setja svarið inn í sviga og margfalda með 2.

75

þegar það á að þátta þá er einhver tala eða bókstafur tekinn út fyrir sviga.  Það sem er tekið út fyrir sviga er stærsti þáttur sem er sameiginlegur liðunum.  Það sem eftir stendur fer inn í sviga.  

Dæmi  14 – 21a  hér gengur 7 upp í bæði 14 og 21a.   Tökum þá 7 út fyrir sviga og margföldum svigann með 7 þannig að útkoman verður 14 – 21a   7(2 – 3a)   Hér verður að setja 2 inn í sviga því 7*2 = 14 og -3a því 7 * -3a er -21a.    

Annað dæmi:   6ab + 24ac    Hér gengur greinilega 6 upp í bæði 6 og 24 þannig að 6 fer út fyrir sviga.  Báðir liðir hafa a sem bókstaf og því er hann einnig sameiginlegur og þarf að vera með 6 fyrir utan svigann.  6a(b + 4c).  Við verðum að margfalda 6a með b til að fá 6ab og með 4c til að fá 24ac.
Reynið sjálf að finna sameiginlegan þátt   reynið að hafa hann þannig að enginn sameiginlegur þáttur er inni í sviga.  Til dæmis er ekki nóg að taka 2 út fyrir sviga í seinna dæminu og 3ab og 12ac inni í sviga því að a er sameiginlegur og 3 gengur upp í 3 og 12.

76

þegar tveir svigar eru margfaldaðir saman þarf að margfalda báða sviga með báðum liðum og draga svo saman.

(2 + 3) *  ( 4 + 5)  = 2 * 4 + 2 * 5 + 3 * 4 + 3 * 5  Hér margfaldar maður 4 og 5 með bæði 2 og 3.  Næst margfaldar maður liðina og leggjum að lokum saman.  8 + 10 + 12 + 15 = 45.  Ef við leggjum fyrst saman í svigunum og margföldum svo þá fáum við 5 * 9 = 45.  En ef það eru bókstafir í öðrum liðnum þá verðum við að margfalda eins og í upphafi.

